
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৪
কবিতাকুসুমাঞ্জলি।




পাপই তাপহেতু।






লাগিল কলুষানল, কি হবে এখন,

ক্রমে দাহ করিতেছে এ কায়কানন।

রিপূগণ বায়ুরূপ করিয়া ধারণ,

নিরন্তর করিতেছে তাহা উদ্দীপন।

দারাসুতস্নেহ পুন যোগদিয়া তায়,

তুলিছে প্রবল করি বল কে নিভায়।

দেখিতে দেখিতে বন হবে ছারখার,

বল, ওরে মনমৃগ! কিসে পাবে পার।

যদিও ইন্দ্রিয়পথে পলাবে নিশ্চয়,

দগ্ধ হয়ে পলায়ন উচিত না হয়।

পাপ তাপে তপ্ত হয়ে গেলে নিজ দেশে,

চিরদিন দুঃখ পাবে রবে দীন বেশে।

অতএব মন! শুন আমার বচন,

কোথা আছে শান্তিবারি কর অন্বেষণ।

গেল কাল, কর ত্বরা আয়োজন তবে,

সে সলিল বিনা কভু নির্ব্বাণ না হবে।

